КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“2018 во да 2019 да 2020 воясся планӧвӧй период вылӧ 
Коми Республикаса республиканскӧй сьӧмкуд йылысь” 
Коми Республикаса Оланпас збыльмӧдан мераяс йылысь
“2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпас серти Коми Республикаса Веськӧдлан котыр шуис:
1. Збыльмӧдны 2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд (водзӧ - Коми Республикаса республиканскӧй сьӧмкуд).
Коми Республикаса республиканскӧй сьӧмкуд 2018 воын збыльмӧдӧны ӧтувъя сьӧмкуд роспись да кассӧвӧй план серти.
2. Федеральнӧй казначействолӧн Коми Республикаын веськӧдланін кассӧвӧя могмӧдӧ Коми Республикаса республиканскӧй сьӧмкуд збыльмӧдӧмсӧ медшӧр администраторъяслы, Коми Республикаса республиканскӧй сьӧмкудйын дефицит сьӧмӧн могмӧдан ӧшмӧсъяслӧн администраторъяслы, Коми Республикаса республиканскӧй сьӧмкуд сьӧмӧн медшӧр вӧдитчысьяслы, босьтысьяслы лицевӧй тшӧтъяс восьтӧмӧн Федеральнӧй казначействолӧн Коми Республикаын веськӧдланінӧн сыӧн Коми Республикаса республиканскӧй сьӧмкуд збыльмӧдӧмсӧ кассӧвӧя могмӧдігӧн Коми Республикаса республиканскӧй сьӧмкуд збыльмӧдӧм серти торъя могъяс збыльмӧдӧм йылысь Коми Республикаса Веськӧдлан котыр да Федеральнӧй казначействолӧн Коми Республикаын веськӧдланін костын кырымалӧм артмӧдчӧм серти.
Сьӧмӧн операцияяс, мый воӧ Коми Республикаса республиканскӧй сьӧмкуд сьӧм босьтысьяслы недыр кад кежлӧ вӧдитчӧм вылӧ, вӧчӧны Россия Федерацияса шӧр банклӧн учреждениеын Федеральнӧй казначействолӧн Коми Республикаын веськӧдланінлы восьтӧм тшӧт вылын Коми Республикаса республиканскӧй сьӧмкуд сьӧм босьтысьяслы Федеральнӧй казначействолӧн Коми Республикаын веськӧдланінын восьтан лицевӧй тшӧтъяс вылын операцияяс петкӧдлӧмӧн Федеральнӧй казначействолӧн Коми Республикаын веськӧдланінӧн сьӧмӧн операцияяс, мый воӧ Коми Республикаса республиканскӧй сьӧмкуд сьӧм босьтысьяслы недыр кад кежлӧ вӧдитчӧм вылӧ, вӧчӧм йылысь Коми Республикаса Веськӧдлан котыр да Федеральнӧй казначействолӧн Коми Республикаын веськӧдланін костын кырымалӧм артмӧдчӧм серти.
Коми Республикаса сьӧмкуд учреждениеяслӧн сьӧмӧн операцияяс вӧчӧны Россия Федерацияса шӧр банклӧн учреждениеын Федеральнӧй казначействолӧн Коми Республикаын веськӧдланінлы восьтӧм тшӧт вылын Федеральнӧй казначействолӧн Коми Республикаын веськӧдланінын Коми Республикаса сьӧмкуд учреждениеяслы восьтан лицевӧй тшӧтъяс вылын операцияяс петкӧдлӧмӧн Федеральнӧй казначействолӧн Коми Республикаын веськӧдланінӧн Коми Республикаса сьӧмкуд учреждениеяслӧн операцияяслысь учётсӧ нуӧдӧм вылӧ лицевӧй тшӧтъяс восьтӧм да нуӧдӧм йылысь Коми Республикаса Веськӧдлан котыр да Федеральнӧй казначействолӧн Коми Республикаын веськӧдланін костын кырымалӧм артмӧдчӧм серти.
Коми Республикаса сьӧм овмӧс министерстволы, медшӧр администраторъяслы, Коми Республикаса республиканскӧй сьӧмкудйын дефицит сьӧмӧн могмӧдан ӧшмӧсъяслӧн администраторъяслы, Коми Республикаса республиканскӧй сьӧмкуд сьӧмӧн медшӧр вӧдитчысьяслы, босьтысьяслы, Коми Республикаса сьӧмкуд учреждениеяслы могмӧдны индӧм артмӧдчӧмъясӧ кутчысьӧмсӧ.
3. Коми Республикаса асшӧрлуна учреждениелӧн сьӧмӧн операцияяслысь учётсӧ нуӧдӧны Россия Федерацияса шӧр банклӧн учреждениеын Федеральнӧй казначействолӧн Коми Республикаын веськӧдланінлы восьтӧм тшӧт вылын Федеральнӧй казначействолӧн Коми Республикаын веськӧдланінын Коми Республикаса асшӧрлуна учреждениелы восьтан лицевӧй тшӧтъяс вылын операцияяс петкӧдлӧмӧн Федеральнӧй казначействолӧн Коми Республикаын веськӧдланін да Коми Республикаса олӧмӧ пӧртысь власьт орган костын, коді збыльмӧдӧ Коми Республикаса асшӧрлуна лӧсялана учреждение серти учредитысьлысь могъяссӧ да уджмогъяссӧ, кырымалӧм артмӧдчӧмъяс серти.
4. Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяс лӧсялана сьӧмкуд вынсьӧдӧм йылысь помшуӧм примитӧм либӧ сэтчӧ вежсьӧмъяс пыртӧм бӧрын вежонся кадколастӧ сетӧны лӧсялана помшуӧмъяслысь копияяссӧ Коми Республикаса сьӧм овмӧс министерствоӧ.
5. Урчитны, мый 2018 воын “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпасын 23 статьялӧн 1 юкӧнса 1 пункт серти организацияяслӧн эмбур вылӧ вот, му да транспорт вотъяс мынтӧм вылӧ сьӧмкуд ассигнованиесӧ юклӧны (выльысь юклӧны) Коми Республикаса республиканскӧй сьӧмкуд сьӧмӧн медшӧр вӧдитчысьясӧн Коми Республикаса сьӧм овмӧс министерствоӧ сетӧм вӧзйӧмъяс подув вылын ӧтувъя сьӧмкуд росписьӧ вежсьӧмъяс татшӧм пӧрадокын пыртӧмӧн:
организацияяслӧн эмбур вылӧ вот, му да (либӧ) транспорт вотъяс мынтӧм вылӧ 2018 во вылӧ сьӧмкуд ассигнование содтӧм йылысь вӧзйӧмъяс сэк, кор организацияяслӧн эмбур вылӧ вот, му да (либӧ) транспорт вотъяс мынтӧм вылӧ сьӧмын коланлуныс кутіс вевтыртны найӧс мынтӧм вылӧ сьӧмкуд ассигнованиелысь медыджыд ыдждасӧ, кутшӧм йылысь 2018 во да 2019 да 2020 воясся планӧвӧй период вылӧ республиканскӧй сьӧмкуд бала дасьтігӧн юӧртісны сьӧмкуд сьӧмӧн медшӧр вӧдитчысьлы, 2017 во серти вот перъян база содӧм вӧсна вежсьӧмъяссӧ тӧд вылӧ босьтӧмӧн, кутшӧмъясӧс пыртӧма Коми Республикаса оланпастэчас актъясӧ да Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса бӧрйӧм органъяслӧн нормативнӧй инӧда актъясӧ индӧм вотъяс мынтан юкӧнын.
6. Коми Республикаса республиканскӧй сьӧмкудйысь 2018 воын Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъяслы торъя мога субсидияяс, субвенцияяс да мукӧд сьӧмкудкостса трансферт сетӧны татшӧм положениеяс тӧд вылӧ босьтӧмӧн:
1) сьӧмкудкостса трансфертъяссӧ вуджӧдӧ Коми Республикаса республиканскӧй сьӧмкуд сьӧмӧн медшӧр вӧдитчысь лицевӧй тшӧтсянь, мый восьтӧма сылы Федеральнӧй казначействолӧн Коми Республикаын веськӧдланінын, “Россия Федерацияса сьӧмкуд системалӧн тшупӧдъяс костын Федеральнӧй казначейство органъясӧн юклӧм чӧжӧс” 40101 балансӧвӧй тшӧт вылӧ, мый восьтӧма Федеральнӧй казначействолӧн Коми Республикаын веськӧдланінлы;
2) сьӧмкудкостса трансфертъяс петкӧдлӧны Коми Республикаын муниципальнӧй районъяслӧн (кар кытшъяслӧн) сьӧмкудъясын Россия Федерацияса сьӧмкуд классификациялӧн лӧсялана кодъяс серти;
3) 2018 вося тӧвшӧр тӧлысь 1 лун вылӧ видзтӧм сьӧмкудкостса трансферт колясъяссӧ, мыйясӧс сетӧма меставывса сьӧмкудъяслы Коми Республикаса республиканскӧй сьӧмкудйысь торъя мога субвенцияясӧн, субсидияясӧн да мукӧд сьӧмкудкостса трансфертӧн (водзӧ – торъя мога сьӧмкудкостса трансфертъяс), торъя мога сьӧмкудкостса трансфертъяс кындзи, кутшӧмъясӧс сетӧма федеральнӧй сьӧмкудйысь воӧм сьӧм тшӧт весьтӧ, меставывса асвеськӧдлан органъяслы колӧ бергӧдны Коми Республикаса республиканскӧй сьӧмкудйӧ 2018 вося медводдза дас вит уджалан лун чӧжӧн.
2018 вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяссӧ, мыйясӧс сетӧма меставывса сьӧмкудъяслы Коми Республикаса республиканскӧй сьӧмкудйысь федеральнӧй сьӧмкудйысь воӧм сьӧм тшӧт весьтӧ, сьӧмкудкостса трансфертъяс кындзи, кутшӧмъясӧс сьӧмӧн могмӧдан ӧшмӧсӧн лоӧ Россия Федерацияса Президентлӧн резерв фондысь сьӧмкуд ассигнование, Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса меставывса асвеськӧдлан органъяслы колӧ бергӧдны Коми Республикаса республиканскӧй сьӧмкудйӧ 2018 вося медводдза дас уджалан лун чӧжӧн.
7. Урчитны, мый Коми Республикаса республиканскӧй сьӧмкудйысь сьӧм босьтысьяс 2018 во да 2019 да 2020 воясся планӧвӧй период вылӧ урчитӧм пӧрадокын налы индӧм сьӧмкуд кӧсйысьӧмъяслӧн лӧсялана лимит мында вузӧс вайӧм, уджъяс вӧчӧм, услугаяс сетӧм вылӧ сёрнитчӧмъяс (канму контрактъяс) кырымалігӧн вермӧны артыштны авансӧн мынтысьӧмъяс:
1) сёрнитчӧмлӧн (канму контрактлӧн) ыдждаысь 100 прӧчентӧдз мындаын, но лӧсялана финансӧвӧй во вылӧ Россия Федерацияса сьӧмкуд классификациялӧн лӧсялана код серти индӧм сьӧмкуд кӧсйысьӧмъяслӧн лимитъясысь абу унджык, – связь услугаяс сетӧм йылысь, хостинг услугаяс сетӧм йылысь, мыччӧдъяс видзан системаяс, сервернӧй, телекоммуникация оборудование, суйӧрсайын вӧчӧм мукӧд оборудование сервиснӧя могмӧдан услугаяс сетӧм йылысь, печатнӧй изданиеяс вылӧ гижӧдчӧм да найӧс вайӧм йылысь, печатнӧй изданиеяс ньӧбӧм йылысь, квалификация кыпӧдан, уджсикасӧ дасьтан, выльысь дасьтан, уджтӧмалысь гражданалысь, а сідзжӧ нывбабаяслысь кага бӧрся дӧзьӧритан отпуск дырйи сылы куим арӧс тыртӧдз квалификация кыпӧдан курсъяс вылын велӧдчӧм йылысь, тшӧтш мӧд местаын велӧдчӧм, семинаръясын, конференцияясын участвуйтӧм йылысь, “Москваса Биржа ЙВАК” Документъяслӧн электроннӧя бергалан системаын электроннӧй кырымпас прӧверитан ключлысь сертификат вӧчӧм серти, Коми Республикаса республиканскӧй облигацияяс меститӧм да бергалӧм серти, Коми Республикаса республиканскӧй облигацияяс листинг да котировальнӧй списокын видзӧм серти услугаяс йылысь, Коми Республикаса республиканскӧй облигацияяс серти депозитарнӧй услугаяс сетӧм йылысь, Коми Республикаса кредитнӧй рейтингъяс сетан да кутан войтыркостса да отечественнӧй рейтингӧвӧй агентствояслысь услугаяс сетӧм йылысь, Коми Республикаса школьникъясысь командаяслӧн Школьникъяслӧн ставроссияса олимпиадаын участвуйтӧм серти услугаяс сетӧм йылысь, электрическӧй везъяс дорӧ, кутшӧмъяслӧн медыджыд вынйӧрыс 15 кВт бӧръясӧ пыртӧмӧн абу ыджыдджык, энергия примитан устройствояс технологическӧя йитӧм йылысь, проектнӧй документациялысь да инженернӧй корсьысьӧмъяслӧн бӧртасъяслысь канму экспертиза нуӧдӧм серти услугаяс сетӧм йылысь, стрӧитӧмлысь, выльмӧдӧмлысь, техническӧя выльмӧдӧмлысь (татшӧм выльмӧдӧмыс кӧ йитчӧма капитальнӧя стрӧитан объект стрӧитӧмкӧд либӧ выльмӧдӧмкӧд) да капитальнӧя стрӧитан объектъяс капитальнӧя дзоньталӧмлысь, кутшӧмъясӧс сьӧмӧн могмӧдӧны Коми Республикаса республиканскӧй сьӧмкуд сьӧм кыскӧмӧн, смета серти дон индан збыльлунсӧ прӧверитан услугаяс сетӧм йылысь, ломтас-мавтас материалъяс, авиа- да кӧрт туй вывті ветлан билетъяс, карса да карбердса транспортӧн ветлӧм вылӧ билетъяс, санаторно-курортнӧя бурдӧдчӧм вылӧ путёвкаяс ньӧбӧм йылысь сёрнитчӧмъяс (канму контрактъяс) серти, транспорт средство кутысьяслысь гражданскӧй кывкутӧм быть страхуйтан, мукӧд сикас быть страхуйтан сёрнитчӧмъяс серти, кутшӧмъясӧс урчитӧма Россия Федерацияса оланпастэчасӧн, Коми Республикаса нормативнӧй инӧда актъясӧн, пайӧн стрӧитӧмын участвуйтӧм йылысь, Коми Республикаса каръясын да районъясын культурно-массӧвӧй, томуловлы да спортивнӧй мероприятиеяс нуӧдӧм йылысь, Россия Федерацияса йӧзлысь дзоньвидзалун видзан министерстволӧн, Федеральнӧй медико-биологическӧй агентстволӧн да Россияса медицина наука академиялӧн ведомствоувса специализируйтӧм медицина федеральнӧй учреждениеясын да Россия Федерацияса субъектъяслӧн веськӧдлӧм улӧ пырысь мукӧд медицина учреждениеын медицина услугаяс сетӧм йылысь сёрнитчӧмъяс серти, а сідзжӧ неминучаысь колясъяс бырӧдӧм да аварияысь мездан да мукӧд эновтны позьтӧм удж нуӧдӧм серти мероприятиеяскӧд йитчӧм сёрнитчӧмъяс (канму контрактъяс) серти;
2) сёрнитчӧмлӧн (канму контрактлӧн) ыдждаысь 30 прӧчентӧдз мындаын, но лӧсялана финансӧвӧй во вылӧ Россия Федерацияса сьӧмкуд классификациялӧн лӧсялана код серти индӧм сьӧмкуд кӧсйысьӧмъяслӧн 30 прӧчент мында лимитъясысь абу унджык, - мукӧд сёрнитчӧм (канму контракт) серти, кор мукӧдторсӧ абу урчитӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн.
8. Коми Республикаса олӧмӧ пӧртысь власьт органъяс, кодъяс збыльмӧдӧны Коми Республикаса канму сьӧмкуд да асшӧрлуна учреждениеяс учредитысьлысь могъяссӧ да уджмогъяссӧ, могмӧдӧны индӧм учреждениеясӧн вузӧс вайӧм, уджъяс вӧчӧм да услугаяс сетӧм йылысь сёрнитчӧмъяс (контрактъяс) наӧн кырымалігӧн авансӧн мынтысьӧмъяс йылысь условиеяс пыртӧмсӧ йӧрышын, кутшӧм оз вевтырт авансӧн мынтысьӧмъяс мынтан медыджыд ыдждасӧ, кутшӧмъясӧс урчитӧма тайӧ шуӧмлӧн 7 пункт серти Коми Республикаса республиканскӧй сьӧмкудйысь сьӧм босьтысьлы.
9. Коми Республикаса республиканскӧй сьӧмкуд сьӧмӧн медшӧр вӧдитчысьяслы оз позь лэдзны чинтыны уджысь мынтысьӧм серти мынтӧм дорӧ содтӧдъяс мынтӧм вылӧ сьӧмкуд кӧсйысьӧмъяслысь лимитъяс (федеральнӧй сьӧмкудйысь воӧм сьӧм тшӧт весьтӧ медшӧр вӧдитчысьяслы урчитӧм сьӧмкуд кӧсйысьӧмъяслӧн лимитъяс кындзи), медым содтыны сьӧмкуд кӧсйысьӧмъяслысь лимитъяс, мый урчитӧма мукӧд мог вылӧ, исполнительнӧй документъяс да вот, ӧктас, страхуйтан взнос, пеняяс да штрап перйӧм йылысь вот органъяслӧн помшуӧмъяс серти корӧмъяс, мыйяс серти урчитӧма вуджӧдны сьӧмсӧ Коми Республикаса республиканскӧй сьӧмкуд сьӧмӧ, збыльмӧдӧм вылӧ сьӧмкуд кӧсйысьӧмъяслӧн лимитъяс кындзи.
10.
“2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпаслӧн 5 статьяын вынсьӧдӧм Коми Республикаса Веськӧдлан котырлӧн резерв фондысь да неминучаысь да ускӧттьӧ вӧсна артмӧм лоӧмторъясысь ӧлӧдӧм да найӧс бырӧдӧм серти Коми Республикаса Веськӧдлан котырлӧн резерв фондысь резервируйтӧм сьӧмкуд ассигнование юклӧны (выльысь юклӧны) “Коми Республикаса Веськӧдлан котырлысь резерв фондысь сьӧм видзан пӧрадок йылысь положение вынсьӧдӧм йылысь” Коми Республикаса Веськӧдлан котырлӧн 2003 во косму тӧлысь 29 лунся 78 №-а шуӧмӧн да “Неминучаысь да ускӧттьӧ вӧсна артмӧм лоӧмторъясысь ӧлӧдӧм да найӧс бырӧдӧм серти Коми Республикаса Веськӧдлан котырлӧн резерв фондысь сьӧм видзан пӧрадок йылысь положение вынсьӧдӧм йылысь” Коми Республикаса Веськӧдлан котырлӧн 2006 во рака тӧлысь 31 лунся 52 №-а шуӧмӧн индӧм пӧрадокын.
Сэк, кор неминучаысь да ускӧттьӧ вӧсна артмӧм лоӧмторъясысь ӧлӧдӧм да найӧс бырӧдӧм серти Коми Республикаса Веськӧдлан котырлӧн резерв фондлӧн сьӧмыс оз тырмы, сьӧмкуд ассигнование индӧм резерв фондъяс костын выльысь юклӧны неминучаысь да ускӧттьӧ вӧсна артмӧм лоӧмторъясысь ӧлӧдӧм да найӧс бырӧдӧм серти Коми Республикаса Веськӧдлан котырлӧн резерв фондысь сьӧм вичмӧдӧм йылысь Коми Республикаса Веськӧдлан котырлӧн помшуӧм подув вылын да Коми Республикаса республиканскӧй сьӧмкудлӧн ӧтувъя сьӧмкуд роспись лӧсьӧдан да нуӧдан пӧрадок серти, мый вынсьӧдӧма Коми Республикаса сьӧм овмӧс министерстволӧн 2011 во ӧшым тӧлысь 22 лунся 251 №-а тшӧктӧдӧн (водзӧ – Пӧрадок).
11.
“2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпаслӧн 5 статьяын вынсьӧдӧм резервируйтӧм сьӧмкуд ассигнование, кутшӧмӧс урчитӧма “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпас збыльмӧдӧм вылӧ, юклӧны (выльысь юклӧны) Коми Республикаса сьӧм овмӧс министерствоӧн урчитӧм пӧрадокын Коми Республикаса Юралысьлӧн Администрациякӧд сӧгласуйтӧмӧн, ӧтувъя сьӧмкуд росписьӧ вежсьӧмъяс пыртӧмӧн.
12. “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпаслӧн 5 статьяын вынсьӧдӧм резервируйтӧм сьӧмкуд ассигнование, кутшӧмӧс урчитӧма сьӧмкуд юкӧнын торъя категорияа уджалысьяслы уджысь мынтысьӧмсӧ кыпӧдӧм вылӧ, кутшӧмъясӧс индӧма Россия Федерацияса Президентлӧн помшуӧмъясын, кутшӧмъяс ладмӧдӧны канму социальнӧй политика збыльмӧдан мероприятиеяссӧ, юклӧны (выльысь юклӧны) Коми Республикаса канму уджтасӧ вежсьӧмъяс пыртӧм йылысь Коми Республикаса Веськӧдлан котырлӧн шуӧм подув вылын, мыйяс серти урчитӧны вылынджык индӧм могъяс вылӧ сьӧмкуд ассигнование содтӧмсӧ.
Сьӧмкуд юкӧнын торъя категорияа уджалысьяслы уджысь мынтысьӧмсӧ кыпӧдӧм вылӧ юклыны колана (выльысь юклыны колана) сьӧмкуд ассигнование йӧрыш, кутшӧмӧс индӧма Россия Федерацияса Президентлӧн помшуӧмъясын, кутшӧмъяс ладмӧдӧны канму социальнӧй политика збыльмӧдан мероприятиеяссӧ, сы лыдын меставывса сьӧмкудъяслы субсидияяс сетӧм вылӧ юклыны колана (выльысь юклыны колана) сьӧмкуд ассигнованиелысь йӧрыш, урчитӧны Коми Республика мутасын Россия Федерацияӧс социальнӧя да экономика боксянь сӧвмӧдан Россия Федерацияса Президентӧн индӧм торъя мога петкӧдласъяс шедӧдӧм серти мониторинг нуӧдӧм серти Коми Республикаса Юралысь бердын комиссия бердын Коми Республикаын социальнӧй политика бурмӧдӧм серти пыр уджалан группалӧн помшуӧмӧн.
13. Урчитны, мый “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпасӧ вежсьӧмъяс пыртӧм серти вӧзйӧмъясӧ, кутшӧмъясӧс сетӧны Коми Республикаса сьӧм овмӧс министерствоӧ Коми Республикаса республиканскӧй сьӧмкуд сьӧмӧн медшӧр вӧдитчысьяс, колӧ гижны:
1) петкӧдласъяс вежан помкасӧ тырвыйӧ подулалӧм, мый эскӧдӧма лӧсялана рӧштшӧтъясӧн формаяс серти, кутшӧмъясӧс вынсьӧдӧма “Локтан финансӧвӧй во да планӧвӧй период вылӧ сьӧмкуд ассигнование серти подулалӧмъяс дасьтӧм серти методика боксянь вӧзйӧмъяс вынсьӧдӧм йылысь” Коми Республикаса сьӧм овмӧс министерстволӧн 2012 во сора тӧлысь 17 лунся 106 №-а тшӧктӧдӧн;
2) сьӧмӧн могмӧдан ӧшмӧс сэк, кор вӧзъян вежсьӧмъясыс йитчӧны лӧсялана финансӧвӧй во вылӧ Коми Республикаса республиканскӧй сьӧмкудлысь рӧскод содтӧмкӧд;
3) Коми Республикаса канму уджтасӧ вежсьӧмъяс пыртан бала форма серти, кутшӧмӧс урчитӧма Пӧрадок дорӧ 4 №-а содтӧдӧн.
14. Юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы субсидияяс сетӧны финансӧвӧй во чӧжӧн юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы Коми Республикаса республиканскӧй сьӧмкудйысь субсидия сетӧм йылысь артмӧдчӧмъяс (сёрнитчӧмъяс) подув вылын, кутшӧмӧс кырымалӧма Коми Республикаса республиканскӧй сьӧмкуд сьӧмӧн медшӧр вӧдитчысь да субсидия босьтысь костын.
Юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы Коми Республикаса республиканскӧй сьӧмкудйысь субсидияяс сетӧм йылысь артмӧдчӧм (сёрнитчӧм) кырымалӧны типӧвӧй форма серти, мый урчитӧма “Юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы Коми Республикаса республиканскӧй сьӧмкудйысь субсидия сетӧм йылысь артмӧдчӧмъяслысь (сёрнитчӧмъяслысь) типӧвӧй формаяс вынсьӧдӧм йылысь” Коми Республикаса сьӧм овмӧс министерстволӧн 2016 во вӧльгым тӧлысь 11 лунся 224 №-а тшӧктӧдӧн.
15. Абу коммерческӧй организацияяслы, кодъяс оз лоны канму (муниципальнӧй) учреждениеясӧн, сетӧны субсидияяс финансӧвӧй во чӧжӧн  абу коммерческӧй организацияяслы, кодъяс оз лоны канму (муниципальнӧй) учреждениеясӧн Россия Федерацияса сьӧмкуд кодекслӧн 781 статьяын 2 пункт серти, Коми Республикаса республиканскӧй сьӧмкудйысь субсидияяс сетӧм йылысь артмӧдчӧмъяс (сёрнитчӧмъяс) подув вылын, кутшӧмъясӧс кырымалӧма Коми Республикаса республиканскӧй сьӧмкуд сьӧмӧн медшӧр вӧдитчысь да субсидия босьтысь костын.
Абу коммерческӧй организацияяслы, кодъяс оз лоны канму (муниципальнӧй) учреждениеясӧн, Коми Республикаса республиканскӧй сьӧмкудйысь субсидияяс сетӧм йылысь артмӧдчӧм (сёрнитчӧм) кырымалӧны типӧвӧй форма серти, мый урчитӧма “Абу коммерческӧй организацияяслы, кодъяс оз лоны канму (муниципальнӧй) учреждениеясӧн Россия Федерацияса сьӧмкуд кодекслӧн 781 статьяын 2 пункт серти, Коми Республикаса республиканскӧй сьӧмкудйысь субсидияяс сетӧм йылысь артмӧдчӧмлысь (сёрнитчӧмлысь) типӧвӧй форма вынсьӧдӧм йылысь” Коми Республикаса сьӧм овмӧс министерстволӧн 2017 во сора тӧлысь 27 лунся 166 №-а тшӧктӧдӧн.
16. Канму (муниципальнӧй) услугаяс дінму лыддьӧгӧ (классификаторӧ) 2018 воын позьӧ пыртны торъя йӧзлы сетан канму да муниципальнӧй услугаяссӧ, абуӧсь кӧ найӧ канму да муниципальнӧй услугаяслӧн ставроссияса базӧвӧй (отраслевӧй) лыддьӧгъясын  (классификаторъясын) Россия Федерацияса сьӧмкуд кодекслӧн 692 статья серти.
17. Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса финансӧвӧй органъяс, Коми Республикаса медицинскӧя быть страхуйтан мутас фондӧн веськӧдланінса орган сетӧны меставывса сьӧмкудъяс да Коми Республикаса медицинскӧя быть страхуйтан мутас фондлысь сьӧмкуд збыльмӧдӧм йылысь отчётносьт Коми Республикаса сьӧм овмӧс министерствоӧ пӧрадокын, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, Коми Республикаса сьӧм овмӧс министерствоӧн урчитӧм кадколастӧ.
Сы могысь, медым могмӧдны муниципальнӧй сьӧмкуд да асшӧрлуна учреждениеяслӧн сьӧмкуд отчётносьтын да бухгалтерскӧй отчётносьтын ӧта-мӧдкӧд йитчӧм петкӧдласъяслысь лӧсялӧмсӧ, Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса финансӧвӧй органъяс сетӧны муниципальнӧй сьӧмкуд да асшӧрлуна учреждениеяслысь ӧтувъя бухгалтерскӧй отчётносьт Коми Республикаса сьӧм овмӧс министерствоӧ Коми Республикаса сьӧм овмӧс министерствоӧн урчитӧм кадколастӧ.
18. Коми Республикаса республиканскӧй сьӧмкуд сьӧмӧн медшӧр вӧдитчысьяс, сьӧм босьтысьяс, Коми Республикаса республиканскӧй сьӧмкуд чӧжӧс серти медшӧр администраторъяс (администраторъяс), Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяс серти медшӧр администраторъяс (администраторъяс) сетӧны сьӧмкуд отчётносьт Коми Республикаса сьӧм овмӧс министерствоӧ пӧрадокын, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, Коми Республикаса сьӧм овмӧс министерствоӧн урчитӧм кадколастъясӧ.
Коми Республикаса республиканскӧй сьӧмкуд чӧжӧслӧн администраторъяс, кодъяс оз лоны Коми Республикаса республиканскӧй сьӧмкудйысь сьӧм босьтысьясӧн, сетӧны сьӧмкуд отчётносьт Коми Республикаса сьӧм овмӧс министерствоӧ пӧрадокын, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, кадколастъясӧ, мыйясӧс сӧгласуйтӧма чӧжӧслӧн администраторкӧд да Коми Республикаса сьӧм овмӧс министерствокӧд.
Сы могысь, медым могмӧдны Коми Республикаса канму сьӧмкуд учреждениеяслӧн, Коми Республикаса канму асшӧрлуна учреждениеяслӧн  сьӧмкуд отчётносьтын да бухгалтерскӧй отчётносьтын ӧта-мӧдкӧд йитчӧм петкӧдласъяслысь лӧсялӧмсӧ, Коми Республикаса республиканскӧй сьӧмкуд сьӧмӧн медшӧр вӧдитчысьяс, кодъяс лӧсялана учреждениеяс серти збыльмӧдӧны учредитысьлысь могъяссӧ да уджмогъяссӧ, сетӧны Коми Республикаса сьӧм овмӧс министерствоӧ ӧтувъя бухгалтерскӧй отчётносьт, кутшӧмӧс найӧ лӧсьӧдӧмаӧсь бухгалтерскӧй отчётносьт подув вылын, мый сетӧма лӧсялана учреждениеясӧн формаяс серти да пӧрадокын, кутшӧмъясӧс урчитӧма Россия Федерацияса сьӧм овмӧс министерствоӧн, Коми Республикаса сьӧм овмӧс министерствоӧн урчитӧм кадколастъясӧ.
19. 2018 вося I кварталысь, во джынйысь да 9 тӧлысьысь Коми Республикаса республиканскӧй сьӧмкуд збыльмӧдӧм йылысь отчётсӧ, кутшӧмӧс лӧсьӧдӧма Россия Федерацияса сьӧмкуд системалысь сьӧмкудъяс збыльмӧдӧм йылысь вося, квартался да тӧлысся отчётносьт лӧсьӧдан да сетан пӧрадок йылысь инструкция серти, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, Коми Республикаса сьӧм овмӧс министерство сетӧ Коми Республикаса Веськӧдлан котырӧ вынсьӧдӧм вылӧ ӧнія финансӧвӧй вося ода-кора тӧлысь 1 лунысь, моз тӧлысь 1 лунысь, вӧльгым тӧлысь 1 лунысь оз сёрджык лӧсялӧмӧн.
20. Вынсьӧдны:
1) Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс арталӧм да сетӧм серти Коми Республикаса канму уджмогъяс збыльмӧдӧм вылӧ 2018 во вылӧ субвенцияяс Коми Республикаса республиканскӧй сьӧмкудйысь сетан правилӧяс 1 №-а содтӧд серти;
2) “Мутасъясын, кӧні абуӧсь военнӧй комиссариатъяс, медводдза воинскӧй учёт серти уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс арталӧм да сетӧм серти канму уджмогъяс Коми Республикаын муниципальнӧй районъясса меставывса асвеськӧдлан органъяслы сетӧм йылысь” Коми Республикаса Оланпас серти мутасъясын, кӧні абуӧсь военнӧй комиссариатъяс, медводдза воинскӧй учёт серти уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс арталӧм да сетӧм серти сетӧм канму уджмогъяс збыльмӧдӧм вылӧ 2018 во вылӧ Коми Республикаса республиканскӧй сьӧмкудйысь субвенцияяс сетан правилӧяс 2 №-а содтӧд серти;
3) “Коми Республикаса торъя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ 2018 во вылӧ Коми Республикаса республиканскӧй сьӧмкудйысь субвенцияяс сетан правилӧяс 3 №-а содтӧд серти;
4) “Коми Республикаса торъя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс Коми Республикаса муниципальнӧй районъяслӧн муниципальнӧй юкӧнъясса меставывса асвеськӧдлан органъясӧн арталӧм да сетӧм серти Коми Республикаса канму уджмогъяс збыльмӧдӧм вылӧ 2018 во вылӧ Коми Республикаса республиканскӧй сьӧмкудйысь субвенцияяс сетан правилӧяс 4 №-а содтӧд серти.
21. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




       Л. Максимова
Сыктывкар
2017 вося ӧшым тӧлысь 30 лун
678 №
ВЫНСЬӦДӦМА
Коми Республикаса Веськӧдлан котырлӧн
2017 во ӧшым тӧлысь 30 лунся 678 №-а шуӧмӧн
(1 №-а содтӧд)
Коми Республикаын овмӧдчӧминъяслысь сьӧмкудйын судзсянлун
ӧткодялӧм вылӧ дотацияяс арталӧм да сетӧм серти Коми Республикаса
канму уджмогъяс збыльмӧдӧм вылӧ 2018 во вылӧ субвенцияяс
Коми Республикаса республиканскӧй сьӧмкудйысь сетан 
ПРАВИЛӦЯС
1. Тайӧ Правилӧясыс урчитӧны Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс арталӧм да сетӧм серти канму уджмогъяс збыльмӧдӧм вылӧ 2018 во вылӧ Коми Республикаын муниципальнӧй районъяслӧн муниципальнӧй юкӧнъясса (водзӧ – муниципальнӧй районъяс) сьӧмкудъяслы Коми Республикаса республиканскӧй сьӧмкудйысь субвенцияяс сетан пӧрадок (водзӧ – субвенцияяс).
2. Тайӧ Правилӧяслӧн 1 пунктын индӧм мероприятиеяс збыльмӧдӧм вылӧ субвенцияяссӧ сетӧны Коми Республикаса республиканскӧй сьӧмкудлӧн ӧтувъя сьӧмкуд роспись да Коми Республикаса республиканскӧй сьӧмкудлӧн кассӧвӧй план серти Коми Республикаса сьӧм овмӧс министерстволы урчитӧм сьӧмкуд ассигнование да сьӧмкуд кӧсйысьӧмъяслӧн лимитъяс мындаын да “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпас дорӧ 18 содтӧдлӧн 4 таблицаӧн урчитӧм юклӧм серти.
3. Субвенция сьӧм босьтысьясӧн лоӧны Коми Республикаын муниципальнӧй районъяслӧн финансӧвӧй органъяс.
4. Субвенцияяссӧ вуджӧдӧны быд тӧлысь вося йӧрышлӧн 1/12 мындаын ӧнія тӧлысьлӧн бӧръя лунысь оз сёрджык кадколастӧ, ӧшым тӧлысьын – 19 лунысь оз сёрджык.
5. Коми Республикаын муниципальнӧй районъяслӧн сьӧмкудъясӧ воӧм субвенцияяссӧ вуджӧдӧны овмӧдчӧминъяслӧн сьӧмкудъясӧ Коми Республикаын муниципальнӧй районъяслӧн сьӧмкудъяслӧн тшӧтъяс вылӧ индӧм сьӧм воан лунсянь 3 уджалан лун чӧжӧн 2018 во да 2019 да 2020 воясся планӧвӧй период вылӧ (2018 во вылӧ) меставывса сьӧмкудъяс йылысь Коми Республикаын муниципальнӧй районъясса меставывса асвеськӧдлан бӧрйӧм органъяслӧн помшуӧмъясӧн вынсьӧдӧм юклӧмъяс серти.
6. Коми Республикаын муниципальнӧй районъясса финансӧвӧй органъяс сетӧны Коми Республикаса сьӧм овмӧс министерствоӧ субвенция сьӧм видзӧм йылысь отчётносьт 2018 вося ӧшым тӧлысь 20 лунысь оз сёрджык форма серти, кутшӧмӧс вынсьӧдӧма “Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс арталӧм да сетӧм серти канму уджмогъяс збыльмӧдӧм вылӧ Коми Республикаса республиканскӧй сьӧмкудйысь субвенция сьӧм муниципальнӧй районъяслӧн сьӧмкудъясӧн видзӧм йылысь отчётносьт формаяс да сійӧс сетан кадколастъяс урчитӧм йылысь” Коми Республикаса сьӧм овмӧс министерстволӧн 2016 во ӧшым тӧлысь 16 лунся 246 №-а тшӧктӧдӧн, мый йӧзӧдӧма “Ӧтуввез” юӧртан да телекоммуникация везйын Коми Республикаса сьӧм овмӧс министерстволӧн официальнӧй сайт вылын.
7. Субвенция сьӧм лоӧ торъя могаӧн да сійӧс оз позь видзны мукӧд мог вылӧ. Субвенция сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
ВЫНСЬӦДӦМА
Коми Республикаса Веськӧдлан котырлӧн
2017 во ӧшым тӧлысь 30 лунся 678 №-а шуӧмӧн
(2 №-а содтӧд)
“Мутасъясын, кӧні абуӧсь военнӧй комиссариатъяс, медводдза
воинскӧй учёт серти уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс арталӧм да сетӧм серти канму
уджмогъяс Коми Республикаын муниципальнӧй районъясса
меставывса асвеськӧдлан органъяслы сетӧм йылысь”
Коми Республикаса Оланпас серти мутасъясын, кӧні
абуӧсь военнӧй комиссариатъяс, медводдза воинскӧй учёт серти
уджмогъяс збыльмӧдӧм вылӧ овмӧдчӧминъясса сьӧмкудъяслы
субвенцияяс арталӧм да сетӧм вылӧ сетӧм канму уджмогъяс
збыльмӧдӧм вылӧ 2018 во вылӧ Коми Республикаса
республиканскӧй сьӧмкудйысь субвенцияяс сетан
ПРАВИЛӦЯС
1. Тайӧ Правилӧясыс урчитӧны “Мутасъясын, кӧні абуӧсь военнӧй комиссариатъяс, медводдза воинскӧй учёт серти уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс арталӧм да сетӧм серти канму уджмогъяс Коми Республикаын муниципальнӧй районъясса меставывса асвеськӧдлан органъяслы сетӧм йылысь” Коми Республикаса Оланпас олӧмӧ пӧртӧм вылӧ 2018 во вылӧ субвенцияяс Коми Республикаса республиканскӧй сьӧмкудйысь Коми Республикаын муниципальнӧй районъясса муниципальнӧй юкӧнъяслӧн сьӧмкудъясӧ сетан пӧрадок (водзӧ - субвенцияяс).
2. Тайӧ Правилӧяслӧн 1 пунктын индӧм мероприятиеяс вылӧ субвенцияяссӧ сетӧны Коми Республикаса республиканскӧй сьӧмкудлӧн ӧтувъя сьӧмкуд роспись да Коми Республикаса республиканскӧй сьӧмкудлӧн кассӧвӧй план серти Коми Республикаса юстиция министерстволы урчитӧм сьӧмкуд ассигнование да сьӧмкуд кӧсйысьӧмъяс лимитъяс мындаын да юклӧм серти, кутшӧмӧс урчитӧма “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпас дорӧ 18 содтӧдлӧн 13 таблицаӧн.
3. Субвенцияяссӧ вуджӧдӧны быд квартал вося йӧрышлӧн 1/4 мындаын отчётнӧй тӧлысь бӧрын мунысь тӧлысьлӧн 17 лунысь оз сёрджык кадколастӧ, а 4 кварталын – ӧшым тӧлысь 19 лунысь оз сёрджык.
4. Субвенция сьӧмыс лоӧ торъя могаӧн да сійӧс оз позь видзны мукӧд мог вылӧ.
5. Субвенция сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
6. Субвенцияяс торъя мог вылӧ видзӧм бӧрся урчитӧм пӧрадокын видзӧдӧ Коми Республикаса сьӧм овмӧс министерство.
ВЫНСЬӦДӦМА
Коми Республикаса Веськӧдлан котырлӧн
2017 во ӧшым тӧлысь 30 лунся 678 №-а шуӧмӧн
(3 №-а содтӧд)
“Коми Республикаса торъя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ 2018 во вылӧ Коми Республикаса республиканскӧй сьӧмкудйысь субвенцияяс сетан
ПРАВИЛӦЯС
1. Тайӧ Правилӧясыс урчитӧны “Коми Республикаса торъя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ 2018 во вылӧ Коми Республикаын муниципальнӧй юкӧнъяслӧн сьӧмкудъясӧ Коми Республикаса республиканскӧй сьӧмкудйысь субвенцияяс сетан пӧрадок (водзӧ - субвенцияяс).
2. Тайӧ Правилӧяслӧн 1 пунктын индӧм мероприятиеяс вылӧ субвенцияяссӧ сетӧны Коми Республикаса республиканскӧй сьӧмкудлӧн ӧтувъяс сьӧмкуд роспись да Коми Республикаса республиканскӧй сьӧмкудлӧн кассӧвӧй план серти Коми Республикаса стрӧитчан, оланін да техническӧй дӧзьӧр (контроль) службалы урчитӧм сьӧмкуд ассигнование да сьӧмкуд кӧсйысьӧмъяс лимитъяс мындаын (водзӧ – Служба) да юклӧм серти, кутшӧмӧс урчитӧма “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпас дорӧ 18 содтӧдлӧн 17 таблицаӧн, субвенцияяс сетӧм йылысь артмӧдчӧмъяс подув вылын, кутшӧмъясӧс кырымалӧма Служба да Коми Республикаын меставывса асвеськӧдлан органъяс костын (водзӧ – Артмӧдчӧмъяс).
3. Субвенцияяссӧ вуджӧдӧны кадколастъясӧ да ыдждаын, кутшӧмъясӧс урчитӧма Артмӧдчӧмӧн.
4. Субвенция сьӧмыс лоӧ торъя могаӧн да сійӧс оз позь видзны мукӧд мог вылӧ.
Субвенция сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
5. Субвенцияяс торъя мог вылӧ видзӧм бӧрся урчитӧм пӧрадокын видзӧдӧны Служба да Коми Республикаса сьӧм овмӧс министерство.
6. Артмӧдчӧмлысь формасӧ вынсьӧдӧ Служба да йӧзӧдӧ “Ӧтуввез” юӧртан да телекоммуникация везйын Службалӧн официальнӧй сайт вылын  сійӧс вынсьӧдан лунсянь 7 уджалан лун чӧжӧн.
ВЫНСЬӦДӦМА
Коми Республикаса Веськӧдлан котырлӧн
2017 во ӧшым тӧлысь 30 лунся 678 №-а шуӧмӧн
(4 №-а содтӧд)
“Коми Республикаса торъя канму уджмогъяс Коми Республикаын
меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс
Коми Республикаын муниципальнӧй районъяслӧн муниципальнӧй
юкӧнъясса меставывса асвеськӧдлан органъясӧн арталӧм да сетӧм серти
Коми Республикаса канму уджмогъяс збыльмӧдӧм вылӧ 2018 во вылӧ
Коми Республикаса республиканскӧй сьӧмкудйысь
субвенцияяс сетан
ПРАВИЛӦЯС
1. Тайӧ Правилӧясыс урчитӧны “Коми Республикаса торъя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпаслӧн 2 статьяӧн урчитӧм Коми Республикаса канму уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс мында Коми Республикаын муниципальнӧй районъяслӧн меставывса асвеськӧдлан органъясӧн арталӧм да сетӧм серти Коми Республикаса канму уджмогъяс збыльмӧдӧм вылӧ 2018 во вылӧ Коми Республикаса республиканскӧй сьӧмкудйысь Коми Республикаын муниципальнӧй районъясса муниципальнӧй юкӧнъяслӧн сьӧмкудъясӧ субвенцияяс сетан пӧрадок (водзӧ лӧсялӧмӧн – меставывса асвеськӧдлан органъяс, субвенцияяс).
2. Тайӧ Правилӧяслӧн 1 пунктын индӧм мероприятиеяс вылӧ субвенцияясӧ сетӧны Коми Республикаса республиканскӧй сьӧмкудлӧн ӧтувъя сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд ассигнование да сьӧмкуд кӧсйысьӧмъяс лимитъяс мындаын, кутшӧмъясӧс урчитӧма Коми Республикаса стрӧитчан, оланін да техническӧй дӧзьӧр (контроль) службалы (водзӧ - Служба), да юклӧм серти, кутшӧмӧс урчитӧма “2018 во да 2019 да 2020 воясся планӧвӧй период вылӧ Коми Республикаса республиканскӧй сьӧмкуд йылысь” Коми Республикаса Оланпас дорӧ 18 содтӧдлӧн 18 таблицаӧн, субвенцияяс сетӧм йылысь артмӧдчӧмъяс подув вылын, кутшӧмъясӧс кырымалӧма Служба да меставывса асвеськӧдлан органъяс костын (водзӧ – Артмӧдчӧмъяс).
3. Субвенцияяссӧ вуджӧдӧны кадколастъясӧ да ыдждаын, кутшӧмъясӧс урчитӧма Артмӧдчӧмӧн.
4. Субвенция сьӧмыс лоӧ торъя могаӧн да сійӧс оз позь видзны мукӧд мог вылӧ.
Субвенция сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
5. Субвенцияяс торъя мог вылӧ видзӧм бӧрся урчитӧм пӧрадокын видзӧдӧны Служба да Коми Республикаса сьӧм овмӧс министерство.
6. Артмӧдчӧмлысь формасӧ вынсьӧдӧ Служба да йӧзӧдӧ “Ӧтуввез” юӧртан да телекоммуникация везйын Службалӧн официальнӧй сайт вылын  сійӧс вынсьӧдан лунсянь 7 уджалан лун чӧжӧн.

